
Sondaj Kominotè sou Ekite nan Sante 2023 

kesyon yo poze souvan 
 

Patisipan Sondaj la 
● Ki sondaj sa a? 

○ Sondaj sou Ekite Nan Sante Kominotè a se yon sondaj anonim ki sou entènèt. Rezilta yo 

pral ede Depatman Sante Piblik Massachusetts ak kominote atravè eta a chanje 

kondisyon ki vin bare wout sante.  

○ Yo te devlope sondaj la an kolaborasyon ak manm kominote ak patnè atravè eta a. 

Kesyon sondaj yo baze sou eksperyans ak bezwen rezidan Massachusetts. 

○ Sondaj sa a ap poze kesyon sou bagay ki gen enpak sou sante w. Kesyon sondaj yo 

genyen sijè tankou aksè swen sante ak transpò, sante fizik ak sante mantal ak byennèt, 

eksperyans ak COVID-19, lojman, edikasyon ak travay. Li mande enfòmasyon tankou laj, 

sèks ak ras tou.  

 

● Nan ki fason pran sondaj sa a pral yon avantaj pou kominote m? 

○ Reponn kesyon sondaj la ap ede asire ke bezwen ak priyorite kominote nou yo parèt 

nan done yo. Repons ou yo ak sondaj sa a pral montre ki bagay k ap ede kominote a rete 

an sante, ansanm ak ki bagay k ap rann li pi difisil pou kominote a rete an sante.  

○ Depatman Sante Piblik Massachusetts pral itilize done ki soti nan sondaj sa a pou gide 

travay nou. Sa genyen ladann amelyore pwogram nou yo, pran desizyon sou finansman 

ak resous, epi sipòte politik pou amelyore inegalite nan sante. Nou pral pataje rezilta 

sondaj yo tou ak patnè atravè Massachusetts pou sipòte travay enpòtan sa a ke w ap fè 

pou amelyore sante nan kominote yo.  

 

● Kiyès ki ka pran sondaj sa a? 

○ Nenpòt moun ki genyen 14 lane oswa plis k ap viv nan Massachusetts pandan kèlke ane 

oswa pandan tout vi li ka pran sondaj la  

 

● Nan ki lang mwen ka pran sondaj la? 

○ Ou ka pran sondaj la nan lang ki annapre yo: Arab, Kreyòl Kapevèdyen, Chinwa (senplifye 

oswa tradisyonèl), Kreyòl Ayisyen, Kmè, Pòtigè, Ris, Panyòl, ak Vyetnamyen. Sondaj la 

pral disponib tou nan Lang Siy Ameriken nan fen ete sa a. 

○ Si w ta renmen sa, yon lòt moun ka tradui kesyon yo nan lang prefere w epi reponn 

kesyon sondaj la pou ou. 

 

● Kijan mwen ka pran sondaj la?  

○ Sondaj la pral disponib sou entènèt la a nan dat 31 jiyè 2023 epi l ap fèmen an oktòb  

  

https://redcap.ehs.mass.gov/redcap/surveys/?s=RCTX3A3YLR3A4TAX


● Ak kisa mwen ta dwe atann mwen lè mwen pran sondaj sa a? 

○ Apre w fin klike sou lyen an, ou pral kapab chwazi lang ou vle itilize pou pran sondaj la. 

Sondaj la gendwa pran ant 15-30 minit. 

○ Ou pral wè kesyon sou sijè tankou aksè swen sante ak transpò, sante fizik ak sante 

mantal ak byennèt, eksperyans ak COVID-19, lojman, edikasyon ak travay.  

○ Sondaj la ap mande enfòmasyon tankou laj, ras, ak sèks. Sa pral ede nou konprann nan ki 

fason bezwen ak eksperyans diferan soti nan yon gwoup ale nan yon lòt.  

○ Ou ka kanpe sondaj la nenpòt lè epi sote nenpòt kesyon w vle. 

 

● Èske sondaj sa a anonim?  

○ Sondaj la konplètman volontè ak anonim. Sondaj la p ap mande ankenn enfòmasyon ke 

yo genwa itilize pou idantifye w, epi yo pa ka retrase repons yo rive sou ou nan ankenn 

fason.  

 

● Kiyès ki genyen aksè ak repons mwen yo? 

○ Genyen kèk moun k ap travay nan Depatman Sante Piblik ki pral genyen aksè ak repons 

sondaj anonim. Apre sondaj la fèmen, yo pral pataje rezilta yo ak patnè kominotè yon 

fason pou yo sèvi ak enfòmasyon pou konprann ki kote ak kijan pou ofri pi bon resous 

pou amelyore sante. 

○ Rezime done yo pral disponib tou pou tout moun sou sitwèb nou an gras ak tablo done 

nou yo, prezantasyon anrejistre nou yo, ak yon tablo kontwòl done. Konfidansyalite 

patisipan nan sondaj la enpòtan pou nou, epi pèsonn pa kapab retrase repons ou yo pou 

retounen sou ou nan ankenn fason.  

 

● Mwen genyen plis kesyon. Kiyès mwen ka kontakte?  

○ Si w genyen kesyon anplis, oswa si w bezwen èd pou pran sondaj la, tanpri voye yon imèl 

bay chei@mass.gov. 

 

Patnè Kominotè 
● Kisa Kominote Fokis Yo Ye? 

○ Pou di sa yon fason senp, kominote fokis yo se gwoup ke istorikman epi aktyèlman yo te 

refize bay chans egal nan sante. Pou sondaj 2023 a, kominote fokis yo se moun ki 

idantifye tankou:  

 Granmoun aje (laj 60+) 

 Paran ak moun ka p bay swen pou timoun ak jèn ki genyen bezwen espesyal. 

 Paran ki genyen mwens pase 25 an 

 Moun ki idantifye antanke LGBTQ+ 

 Moun koulè (sa ki genyen ladann, rezidan Endyen Ameriken/Natif Alaska, Azyatik 

Ameriken/Moun Zile Pasifik, Nwa, ak Ispanik/Latino)  

 Moun ki genyen lang prensipal yo ki pa Anglè 

 Moun ak andikap 

 Moun ak eksperyans imigrasyon 

mailto:chei@mass.gov


 Moun ansent ak pran jèn timoun 

 Rezidan riral 

 Veteran 

 Jèn ak jèn adilt (laj 14-24 an) 

 

● Kijan mwen ka ede moun nan kominote m pran sondaj sa a? 

○ Ou konnen kominote w la pi byen! Nou la e nou kontan sipòte w. Men kèk nan fason n 

ap rekòmande pou angaje manm kominotè pou yo pran sondaj sa a:  

 Pataje enfòmasyon konsènan sondaj la! Nou genyen resous tankou modèl imèl, 

langaj rezo sosyo, ak postè, ke w ka itilize pou ede gaye nouvèl la pami lòt moun 

ki petèt enterese pran sondaj la zanmi, fanmi, ak kòlèg yo.  

 Fè yon konvèsasyon avèk nou! Nou kontan pou nou diskite sou lide avèk ou. 

 Ede nou bati rezo patenarya nou an! Si w konnen patnè kominotè ki gendwa 

enterese travay avèk nou, tanpri pataje ak yo sitwèb ak enfòmasyon pou 

kontakte w.  

 

Resous ki kapab sèvi pou ede pataje ak fè pwomosyon sondaj nan kominote w la 

disponib sou sitwèb nou an: www.mass.gov/chei. 

Ou kapab kontakte nou nan chei@mass.gov.  

 

● Kòman ak kilè mwen ka genyen aksè ak done sa yo? 

○ N ap fè gwo efò pou rann pwosesis sa a senp ak transparan nan nivo ke sa posib. Rezilta 

yo pral disponib piblikman sou sitwèb nou an imedyatman sondaj la fèmen nan otòn 

2023, e DPH pral ofri patnè tankou w sipò pou itilize done yo pou pran mezi pou simonte 

baryè sante nan kominote w.  

 

● Èske mwen kapab jwenn èd pou m analize done yo? 

○ Wi! Nou pral genyen plizyè sipò disponib an otòn 2023 lè yo pibliye rezilta sondaj la. 

Retounen tcheke ankò sou sitwèb nou an alò (www.mass.gov/chei) oswa kontakte nou 

pou yon lis done ajou sou sipò ki disponib.  

 

● Kijan mwen ka itilize dekouvèt sa yo nan avantaj kominote m nan? 

○ Yon fwa w fin analize done pou kominote w la, ou ka souliye bezwen ki pa satisfè ki 

gendwa benefisye aksyon sante piblik. Men kèlke egzanp fason Sondaj Enpak Kominotè 

COVID-19 2020 nou an te fè egzakteman sa:  

 Kominote LGBTQ+: Komisyon Jèn LGBTQ MA te sèvi ak done Sondaj Enpak 

Kominotè COVID-19 a pou fè pledwaye politik k ap santre bezwen kominote a. 

Done a te sèvi tou pou fè pledwaye pou ajoute rezidan LGBTQ+ antanke 

popilasyon priyoritè pou Inisyativ Ekite nan Vaksen, sa ki pote resous kominotè 

ak finansman anplis. 

 Kominote endijèn yo: Done Sondaj Enpak Kominotè COVID-19 la te sèvi pou 

aplike pou plis pase $1 milyon finansman pou Òganizasyon k ap Sèvi Moun 

Endijèn ak Tribi.  

http://www.mass.gov/chei
mailto:chei@mass.gov
http://www.mass.gov/chei


 Kominote riral: Done Sondaj Enpak Kominotè COVID-19 la te sèvi pou sipòte 

pwogram sansibilizasyon vaksen riral ak pwogram finansman pou sipòte 

òganizasyon riral nan simonte baryè sante nan kominote yo. 

 Jèn paran: Done Sondaj Enpak Kominotè COVID-19 la te montre anpil bezwen 

fondamantal ki pa satisfè pami jèn paran. Apre piblikasyon done yo, sèvis ke 

inisyativ MA Pregnant and Parenting Teen (Adolesant Ansent ak Paran MA) ofri 

plis se lokasyon, lojman, ak asistans sèvis piblik. 

 Jèn: Apre piblikasyon done Sondaj Enpak Kominotè COVID-19 la te fin fèt, yo te 

plase sante mantal jèn kòm yon priyorite nan DPH.  Yo te itilize done yo pou 

pwokirasyon nouvo sèvis nan kad pwogram Child and Youth Violence Prevention 

Services (Sèvis Prevansyon Vyolans Timoun ak Jèn). 

 Benefisyè WIC: Done sondaj Enpak Kominotè COVID-19 la, se pwogram WIC la ki 

te sèvi avèk li pou mete aksan sou enpòtans ak bezwen pou akesiblite langaj nan 

sansibilizasyon WIC pou asire ke fanmi ki pale lòt lang ki pa anglè ka jwenn aksè 

ak sèvis WIC. 

 Timoun ki genyen bezwen swen sante espesyal: Done Sondaj Enpak Kominotè 

COVID-19 la te demontre priyorite espesifik (sante mantal, sekirite alimantè, ak 

tranzisyon k ap fèt nan laj 18 an). Yo te itilize priyorite sa yo nan plizyè aplikasyon 

sibvansyon pou amelyore sèvis pou timoun ki geyn swen sante espesyal. 

 Timoun Yo te pataje done Sondaj Enpak Kominotè COVID-19 la nan yon reyinyon 

ak MA Chapter of the American Academy of Pediatrics (Chapit MA Akademi 

Pedyatri Ameriken). Dekouvèt sa yo ofri prèv pou yo pou yo bay plis priyorite ak 

sante mantal, tranzisyon swen sante ak detèminan sosyal sante nan travay yo. 

 Benefisyè Medicaid Yo te pataje done Sondaj Enpak Kominotè ak MassHealth 

pou enfòme aplikasyon egzonerasyon 1115 k ap ogmante kouvèti Medicaid 

ansanm ak aksè ak swen. 

 Moun ak andikap: DPH bay priyorite ak aksè amelyorasyon vaksen pou moun ki 

genyen andikap. Nan paramèt andikape a, genyen moun ki resevwa vaksen ki te 

genyen chans pou pa resevwa, prensipalman akoz done Sondaj Enpak Kominotè 

COVID-19 la. 

 

● Mwen genyen plis kesyon. Kiyès mwen ka kontakte?  

○ Si w genyen kesyon sou sondaj la, oswa si w gendwa bezwen èd pou w jwenn aksè oswa 

analize done, tanpri voye yon imèl bay chei@mass.gov. 


